
Creu Proffil Iaith Cymunedol

Rhagair
Bwriad y ddogfen hon yw rhoi
ychydig o arweiniad i
swyddogion a chydlynwyr
partneriaethau lleol ar greu
proffiliau iaith cymunedol, hynny
yw asesu natur ieithyddol y
gymuned. Mae’n esbonio’r
rhesymau dros greu proffil o’r
fath, sut i fynd ati, ble i gael hyd i
adnoddau cefnogol, a beth i’w
wneud â’r deunydd ymchwil ar ôl
casglu’r wybodaeth ynghyd.
Gellir darllen y ddogfen hon ochr
yn ochr â chyhoeddiad o’r enw
"Cymunedau yn Siarad" a
gyhoeddwyd ar ran Rhwydwaith
Gefnogi Cymunedau yn Gyntaf
gan Menter a Busnes a Chwmni
Iaith fel canllaw i gydlynwyr a
phartneriaethau lleol.

Yn fras iawn, mae proffiliau iaith
yn gymorth i fapio patrymau a
thueddiadau ieithyddol mewn
ardal ddaearyddol benodol, ac o
weithredu ar y wybodaeth honno
mae modd cyrraedd at fwy o
siaradwyr Cymraeg, eu cynnwys
nhw yn y rhaglen Cymunedau yn
Gyntaf, manteisio ar eu
cyfranogiad nhw i’r cynllun tra’n
cryfhau’r Gymraeg ar lefel
gymunedol.

Mae’n bosib bydd rhai
partneriaethau lleol wedi gwneud
y math hyn o waith o’r blaen, ac
i eraill bydd yn drywydd newydd
sbon.  Drwy rannu gwybodaeth,
profiadau ac arfer da, y gobaith
yw bydd modd dod o hyd i
ddulliau o weithredu yn y ffordd
mwyaf effeithiol posib.  Diben y
canllaw hwn yw eich rhoi ar ben
ffordd.

Cefndir
Er mwyn deall y rhesymau dros
hyrwyddo iaith, mae’n bwysig i ni
hefyd ddeall fod iaith yn fwy na
chyfrwng cyfathrebu yn unig.
Mae iaith unigolyn ynghlwm wrth
hunaniaeth, hunan-barch ac
hunan-werth yr unigolyn.  Mae
hefyd yn ran annatod o wead ein
cymunedau ac yn gysylltiedig a
diwylliant ac arferion
cymdeithasol pobol.  Trwy
gydnabod pwysigrwydd iaith
person, rydym yn parchu’r
egwyddorion sylfaenol sy’n sail i
weithgaredd Cymunedau yn
Gyntaf:
■ Cynyddu hunan hyder a
hunanwerth siaradwyr Cymraeg a
chymunedau Cymraeg;
■ Cynnig cyfleon i ddatblygu
sgiliau cymdeithasol a
galwedigaethol;
■ Cyfrannu at les ac ansawdd
bywyd aelodau o’r gymuned;

■ Cynnig cyfleon economaidd o
ran swyddi, creu busnes a
marchnata manteision;
■ Gwella safon y gwasanaethau
cyhoeddus
■ Hyrwyddo cyfranogiad ac
annog dinasyddiaeth weithredol

Mae dros 20.8% o’r boblogaeth
yng Nghymru yn siarad Cymraeg
yn ôl cyfrifiad 2001, a hyd yn oed
yn yr ardaloedd gyda’r niferoedd
a’r canrannu isaf o ran siaradwyr
Cymraeg, mae niferoedd sy’n
medru ei siarad yn ffurfio lleiafrif
sylweddol.  Sir Fynwy yw’r
awdurdod lleol gyda’r ganran isaf
o siaradwyr Cymraeg yn ôl
cyfrifiad 2001, ac hyd yn oed yno
mae’r ganran yn 9.3%.  Does dim
un adran etholiadol gyda llai na
5% o’i phoblogaeth sy’n medru’r
Gymraeg – ond yn aml iawn,
mae anghenion siaradwyr
Cymraeg yn cael eu hesgeuluso
a’u hanwybyddu oherwydd bod y
rhwydweithiau Cymraeg yn
medru bod yn ‘anweledig’, sydd
yn ei dro yn arwain at
gamganfyddiad fod siaradwyr
Cymraeg yn leiafrif bychan
amherthnasol, neu nad ydynt yn
bodoli o gwbl.  Mae
amrywiaethau sylweddol o ran
grwpiau oedran hefyd, gyda dros
40% o blant a phobl ifanc yn y
grwp oedran 5-15 oed yn siarad
Cymraeg. 

Mewn rhai ardaloedd a wardiau
yng Nghymru mae cymunedau
ieithyddol yn ogystal â’r Gymraeg
a’r Saesneg yn bodoli.  Mewn
cymunedau amlieithog, gellir
defnyddio’r wybodaeth a gesglir
yn ystod y broses o greu proffil
iaith er mwyn dadansoddi

arwyddocád ieithoedd eraill yn y
gymuned.  Gellid hyd yn oed
cynnal proffiliau iaith unigol ar
gyfer pob un o’r grwpiau iaith
gwahanol, ac o bosib ystyried
gwneud cais ar y cyd am gyllid i
gyflawni’r proffiliau.

Pam Creu Proffil Iaith
Cymunedol?
Mae bob amser yn haws seilio
unrhyw gynllun datblygu
cymunedol ar dystiolaeth gadarn,
a ffigurau ‘go iawn’.  Mae hyn yn
wir hefyd am gynlluniau i
ddatblygu’r Gymraeg ar lefel
gymunedol.  O wneud hyn, bydd
modd cyrraedd at rhwydweithiau
a siaradwyr Cymraeg o fewn
cymunedau, ac unigolion
Cymraeg sydd yn aml iawn yn
‘anweledig’, ac ar ôl llwyddo i
gyrraedd atynt bydd modd
defnyddio eu cyfranogiad i
hyrwyddo a datblygu amcanion
Cymunedau yn Gyntaf.  Yn
ogystal â thynnu siaradwyr
Cymraeg mewn i weithgaredd y
bartneriaeth leol, mae proffil iaith
hefyd yn fodd o gynnig
tystiolaeth gadarn ynglŷn â’r
angen a’r galw am wasanaethau
a darpariaethau dwyieithog o
fewn ardal benodol, gan ddod o
hyd i wir anghenion ieithyddol
ardal.   Mae’n anodd i bobl
ddadlau yn erbyn ymchwil
drylwyr a chanlyniadau clir.
Mae’n gwrthbrofi honiadau

megis "Nobody speaks Welsh
here" neu "There's no demand for
any Welsh language events here."

Yn sgîl creu proffil iaith, gall
cynlluniau gael eu llunio er mwyn
i’r gymuned gyfan ymdrechu i
barchu hawliau unigolion, ac i
gynnig cyfle cyfartal i siaradwyr
Cymraeg a Saesneg, gan
gydnabod a rhoi gwerth ar
amrywiaeth.  

Wrth greu proffil iaith, bydd
modd adnabod ffactorau sy’n
dylanwadu ar  ddefnydd iaith, a’r
ddarpariaeth ieithyddol
presennol.  Mae modd, er
enghraifft, adnabod unrhyw
fylchau neu ddiffyg dilyniant
ieithyddol rhwng un grŵp oedran
i’r nesaf.

Wrth gymharu ystadegau cyfoes
gydag ystadegau o’r blynyddoedd
blaenorol, gellir adnabod
patrymau ieithyddol, fydd yn eu
tro yn awgrymu pam fod
gostyngiad neu gynnydd wedi
bod yn y defnydd a’r darpariaeth
o’r Gymraeg yn gymunedol.

Sut i Greu Proffil Iaith   
Un o’r cysylltiadau allweddol a’r
adnoddau pwysicaf fydd gennych
fydd eich Menter Iaith leol.  Mae
gan swyddogion y Mentrau Iaith
ddyfnder o brofiad, a nifer fawr o
gysylltiadau defnyddiol.

Bydd nifer oÕr Mentrau Iaith wedi
llunio Proffiliau Iaith Cymunedol
yn barod, felly maeÕn hanfodol
eich bod yn trafod y mater gyda
nhw er mwyn osgoi dyblygu
gwaith, er mwyn medru
manteisio ar unrhyw ymchwil
blaenorol, ac er mwyn elwa ar y
profiad sydd gan eu swyddogion
cyflogedig aÕu gwirfoddolwyr.  

Cofiwch fod yn rhaid iÕr broses o
greu proffil iaith adlewyrchu
egwyddorion dwyieithrwydd :

■ Dylid sicrhau fod unrhyw
holiaduron ac arolygon syÕn cael
eu cynhyrchu fel rhan oÕr broses
yn rhoiÕr un pwyslais iÕr ddwy
iaith.    
■ Dylid sicrhau fod unrhyw
aelodau oÕr gymuned syÕn cymryd
rhan yn y broses o gyfrannu
gwybodaeth, yn derbyn yr
opsiwn o gynnal y
cyfweliad/sgwrs drwy gyfrwng y
Gymraeg neuÕr Saesneg.    

Mae angen gwybod yn ogystal lle
i fynd i gael yr ymateb gorau
posib.  Does dim pwrpas mynd iÕr
llyfrgell leol yn unig os mai un
sector o gymdeithas syÕn dueddol
o fynychuÕr lle.  Mae angen bod
yn greadigol wrth feddwl am
ddulliau o gael ymateb
croesdoriad go iawn oÕr
boblogaeth.  Cofiwch hefyd nad
yw siaradwyr Cymraeg o
reidrwydd yn mynd i fynychuÕr un
math o weithgareddau aÕr
trigolion di-Gymraeg.  Yn aml
iawn mae rhwydweithiau

Cymraeg yn medru bod yn
ÔanweledigÕ, felly er mwyn iÕr
proffil iaith fod yn ddogfen syÕn
cynrychioli dyheadau go iawn y
gymuned, maeÕn rhaid sicrhau
fod y wybodaeth yn dod gan
groesdoriad o amrywiol grwpiau
oedran, grwpiau iaith a grwpiau
diddordeb.

MaeÕn bosib fydd y mentrau iaith
yn awyddus i gynnal arolygon
iaith ar y cyd gydaÕr
Partneriaethau Cymunedau yn
Gyntaf.  Gall y Mentrau Iaith
hefyd annog eu partneriaid i
gyfranogi yn eich cynlluniau.  Ceir
hyd i restr gyflawn oÕr holl
Fentrau Iaith yng Nghymru ar :  
www.mentrau-iaith.com  

Dulliau o gasglu gwybodaeth   

■ Tystiolaeth Meintiol  
Gallwch astudio ystadegau
cyfrifiad 2001 am yr ardal fel
man cychwyn.  Bydd
canlyniadauÕr cyfrifiad yn rhoi
ffigurau moel ynglŷn ‰ niferoedd
siaradwyr Cymraeg.  OÕu cymharu
gyda ffigurau cyfrifiad 1991,
dyweder, mae modd cael darlun
cyflym neu ÔsnapshotÕ oÕr sefyllfa
iethyddol dros ddeng mlynedd.
Mae gwybodaeth am niferoedd y
siaradwyr Cymraeg fesul ward
etholiadol ar gael ar wefan
Bwrdd yr Iaith yn yr adran
gyhoeddiadau.  Gellir torriÕr
ystadegau i lawr i ardal
ddaearyddol a grwp oedran :
http://www.bwrdd-yr-
iaith.org.uk/cy/cynnwys.php?cID

=6&pID=109&nID=174
Nid ywÕr wybodaeth yma yn
manylu yngly^ n ‰ lefel sgiliau
unigolion yn y Gymraeg.
Mae gwybodaeth gyffredinol
ynglŷn ‰ chanlyniadauÕr cyfrifiad
iÕw gael ar wefan y Swyddfa
Ystadegau Cenedlaethol (ONS) :
http://www.statistics.gov.uk/cen
sus/
MaeÕn bosib bod ymchwil lleol ar
gael hefyd lle bydd modd i chi
gael hyd i wybodaeth am y
Gymraeg ar wahan i ystadegauÕr
cyfrifiad. 

